
				এই পাতাটির মুদ্রণ সংশোধন করা প্রয়োজন। 
দ্বিতীয় সর্গ।
মরণের পথে।



{{Block center|
কৃষ্ণ পক্ষ নিশা এবে প্রথম প্রহর। 

দ্বিতীয়ার চাঁদ উঠে ধীরে ধীরে ধীরে, 

পূরব আকাশ গায়। স্নেহ ধারা সম, 

তরল জোছনা ঢালি প্রকৃতি উপরে। 

হইয়াছে জলে স্থলে সিক্ত বৃক্ষ পত্রে 

রজত কিরণ রশ্মি প্রতিভাত তার। 

মেঘমুক্ত ওই নীল নির্ম্মল আকাশে, 

বৃহৎ নক্ষত্র গুলি ভাতিছে সুন্দর। 

সান্ধ্য ঝড় বৃষ্টি শেষে নীরব প্রকৃতি 

নীরব নদীর জল নীরব সকল। 

এক মহা নীরবতা, বিচিত্র গাম্ভীর্য্য,

করিয়াছে ব্যাপ্ত এবে সমস্ত সংসার।
 গঙ্গার পশ্চিম কূলে তটের উপর, 

আলেখ্য-চিত্রিত যেন অট্টালিকা এক, 

সলিল দর্পণে বিম্ব দেখি আপনার, 

রয়েছে দাঁড়ায়ে ওই শুভ্র জোছনায়। 

বিস্তৃত অলিন্দ তার নদীর সম্মুখে। 

গৃহের আলোক রশ্মি যাইতেছে দেখা

	        এই পাতাটি অন্য কোনো ভাষায় উপলব্ধ নয়।

